
ᒥᓂᔅᑕ ᐃᓕᓴᖅᓯᔪᖅ ᓄᓇᓕᓐᓂ ᖃᓄᐃᓕᐅᕈᑕᐅᕙᑦᑐᓂᒃ ᑲᓇᑕᓕᒫᒥ 
ᐊᔪᓕᕈᑎᖃᖅᓯᒪᔪᓄᑦ ᖃᐅᔨᒪᒋᐊᖅᑎᑦᓯᓂᕐᒧᑦ ᐱᓇᓱᐊᕈᓯᖓᓂ 

 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 23, 2007) - ᑲᓇᑕᓕᒫᒥ ᐊᔪᓕᕈᑎᖃᖅᓯᒪᔪᓄᑦ ᖃᐅᔨᒪᒋᐊᖅᑎᑦᓯᓂᕐᒧᑦ 
ᐱᓇᓱᐊᕈᓯᖓᓂ ᐱᕕᖃᖅᑎᑕᐅᒍᓐᓇᖅᑐᒍᑦ ᐃᓕᓴᕆᒋᐊᕐᓗᒋᑦ ᓄᓇᓕᓐᓂ ᖃᓄᐃᓕᐅᕈᑕᐅᕙᑦᑐᓂᒃ 
ᓄᓇᕗᒻᒥᐅᓄᑦ ᐱᓕᕆᔾᔪᑎᑦᓴᖃᕈᓐᓇᖁᓪᓗᒋᑦ ᐃᓅᓯᖃᑦᓯᐊᕋᓱᐊᕐᓂᕐᒧᑦ ᓂᕈᐊᖅᓯᒪᖔᕈᓐᓇᖁᓪᓗᒋᑦ, 
ᐅᖃᖅᓯᒪᔪᖅ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᓕᐅᓇ ᐊᒡᓗᒃᑲᖅ. 
 

“ᒐᕙᒪᕗᑦ ᐊᖏᕈᑎᖃᖅᓯᒪᔪᑦ ᐱᕙᓪᓕᐊᑎᑦᓯᖃᑕᐅᓂᕐᒧᑦ ᐃᓅᓯᖃᑦᓯᐊᖅᑐᓂᒃ ᓄᓇᓕᓐᓂᒃ ᑭᓯᐊᓂ 
ᐃᓄᑑᔾᔨᒍᓐᓇᖏᓐᓇᑦᑕ,” ᐅᖃᖅᓯᒪᔪᖅ ᐊᒡᓗᒃᑲᖅ. “ᑲᑐᔾᔨᖃᑎᒌᖃᑦᑕᕐᓂᖅ ᓄᓇᓕᓐᓂ ᑭᒃᑯᑐᐃᓐᓇᐃᑦ, 
ᐃᓚᒌᑦ ᓄᓇᖅᑲᑎᒋᓪᓗ ᓴᙱᔪᒥᒃ ᓂᐱᖃᖅᑎᑕᐅᒍᓐᓇᖁᓪᓗᒋᑦ ᐱᓕᕆᖃᑎᒌᑦᑎᓪᓗᑕ 
ᐋᖅᑭᑦᓱᐃᕙᓪᓕᐊᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓯᖃᑦᓯᐊᕐᓂᒧᓪᓗ ᐱᓕᕆᐊᓂᒃ 
ᑐᕌᖓᓂᖃᑦᓯᐊᕐᓗᑎᒃ ᐱᔭᕆᐊᓕᖏᓐᓄᑦ ᓄᓇᕗᒻᒥᐅᑦ.” 
 

ᐃᓕᓐᓂᐊᕐᕖᑦ, ᐋᓐᓂᐊᕐᕖᑦ, ᐃᓅᓯᖃᑦᓯᐊᖅᑐᓕᕆᓂᕐᒧᓪᓗ ᑲᑐᔾᔨᖃᑎᒌᑦ ᐊᒻᒪᓗ ᓄᓇᓕᓐᓂ 
ᐃᓅᓯᖃᑦᓯᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ, ᐃᒥᐊᓗᓕᕆᓂᕐᒧᑦ ᐋᖓᔮᕐᓇᖅᑐᓕᕆᓂᕐᒧᓪᓗ 
ᐃᖅᑲᓇᐃᔭᖅᑏᑦ ᐊᒻᒪᓗ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᔩᑦ ᐊᐅᓚᑦᓯᕙᑦᑐᑦ ᐱᓕᕆᐊᓂᒃ 
ᐱᔨᑦᓯᕋᐅᑎᓂᓪᓗ ᑕᐃᒪᙵᓕᒫᖅ ᐃᑲᔪᖅᑕᐅᒍᓐᓇᖁᓪᓗᒍ ᐋᓐᓂᐊᖃᕐᓇᖏᑦᑐᓕᕆᓂᖅ 
ᐃᓅᓯᖃᑦᓯᐊᖅᑐᓕᕆᓂᕐᓗ. 
 

ᑲᓇᑕᓕᒫᒥ ᐊᔪᓕᕈᑎᖃᖅᓯᒪᔪᓄᑦ ᖃᐅᔨᒪᒋᐊᖅᑎᑦᓯᓂᕐᒧᑦ ᐱᓇᓱᐊᕈᓯᖓᓂ ᐱᕕᖃᖅᑎᑦᓯᒍᑕᐅᓲᖅ 
ᓄᓇᓕᓐᓂ ᑎᒥᐅᔪᓄᑦ ᑲᑐᔾᔨᖃᑎᒌᓄᓪᓗ ᑐᕌᒐᖃᓕᕈᓐᓇᕐᓗᑎᒃ ᐃᓅᓯᖃᑦᓯᐊᖅᑐᓕᕆᓂᕐᒧᑦ 
ᐅᖃᓕᒪᔪᖃᖃᑦᑕᖅᑎᓪᓗᒍ ᐊᑦᑕᓇᕈᓐᓇᕐᓂᖏᓐᓄᑦ ᐊᔪᓕᕈᑎᖃᖅᓯᒪᓂᖅ, ᐃᒥᐊᓗᖃᙱᓪᓗᑎᒃ 
ᑖᓂᓯᖃᑦᑕᕐᓗᑎᒃ, ᐱᓱᖃᑎᒌᖃᑦᑕᕐᓗᑎᒃ ᓴᖅᑭᔮᖅᑎᑦᓯᒋᐊᕐᓂᕐᒧᑦ ᐊᔪᓕᕈᑎᖃᖅᓯᒪᙱᓪᓗᑎᒃ 
ᐃᓅᓯᖃᖁᔨᓂᕐᒧᑦ ᐊᒻᒪᓗ ᐊᑭᓐᓇᕐᒥᐅᑕᑦᓴᓂᒃ ᐱᓕᐅᑎᑎᑦᓯᓂᒃᑯᑦ. 
 
“ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᓘᓐᓇᑎᒃ ᐊᑦᓱᕉᑎᖃᖅᐸᑦᑐᑦ ᓄᓇᖏᓐᓂ ᐊᐅᓚᑦᓯᓪᓗᑎᒃ ᐱᓕᕆᐊᓂᒃ 
ᐱᔨᑦᓯᕋᐅᑎᓂᓪᓗ ᓄᓇᕗᒻᒥᐅᑦ ᓂᕈᐊᖔᖃᑦᑕᖁᓪᓗᒋᑦ ᐃᓅᓯᖃᑦᓯᐊᕋᓱᐊᕐᓂᕐᒥᒃ,” ᐅᖃᖅᓯᒪᔪᖅ ᐊᒡᓗᒃᑲᖅ. 
 
ᑲᓇᑕᓕᒫᒥ ᐊᔪᓕᕈᑎᖃᖅᓯᒪᔪᓄᑦ ᖃᐅᔨᒪᒋᐊᖅᑎᑦᓯᓂᕐᒧᑦ ᐱᓇᓱᐊᕈᓯᖓ ᐊᕐᕌᒍᑕᒫᑦ ᐃᓕᓴᕆᔭᐅᓯᒪᕙᑦᑐᖅ 
ᓄᕕᐱᕆᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᕙᓐᑎ ᕼᐊᓗᓇᓐ, ᑐᓴᕋᑦᓴᓕᕆᔨᒃᑯᑦ, ᓄᓇᕗᑦ ᒐᕙᒪᖓ 

